
Annotatsiya: Ushbu maqolada oliy ta’lim muassasalarida talabalarni olgan bilimlarini 

mustahkamlash uchun joriy etilgan iSpring dasturining ahamiyati va foydalilik darajasi oʻrganildi. Bunda 

aynan oʻtilgan mavzulardan test tuzib olingan bilimlarni mustahkamlash uchun koʻpgina ustozlar 

tomonidan yaxshi dastur deb topilgan iSpring QuizMaker dasturi haqida ma’lumotlar yoritib berildi. 

Kalit soʻzlar: integratsiya, innovatsiya, dastur, animatsiya, test, uyali aloqa vositalari, kompyuter, 

interfeys. 

 

Kirish 

Innovatsion texnologiyalar soni ortib borayotgan ushbu zamonda har bir soha 

vakillari oʻzlarining ishlarinig yengillashtirish uchun turli xildagi dastur va qurilmalardan 

foydalanib kelmoqdalar. 

Asosiy qism 

Birgina ta’lim jarayonini oladigan boʻlsak 10 yil ilgari ishlatilgan pedagogik usullardan 

farqli ravishda hozirgi kundagi pedagogik usullar anchagina farq qiladi. 

Biz oliy ta’limda talabalarning oʻtilgan mavzu mohiyatini chuqurroq oʻrganish va 

eslab qolishlari uchun bir necha xil pedagogik usullardan foydalanib koʻrdik. Natijada esa 

iSpring dasturi boshqa dasturlarga nisbatan mukammal ekanligiga iqror boʻldik. Bu dastur 

bir necha turdagi qismlardan iborat hisoblanadi va bularga quyidagilarni misol qilishimiz 

mumkin. 

1. Adabiyotlarni qayta tahrirlash 

2. Taqdimotlar yaratish 

3. Testlar tuzish 

4. Dialoglar tuzish 

Bu dasturlar yordamida biz talabalarga: 

- yangi mavzuni tushuntirish davomida animatsion usulda jarayonning borishini 

koʻrsata olishimiz; 

- ishlab chiqqan pedagogik qoʻllanmalarimizni kitob holiga keltirib talabalarning 

kompyuterlari yoki smartfonlariga dastur sifatida yetkazib berishimiz; 

- oʻtilgan mavzularni oʻrganilganlik darajasini tekshirish va mustahkammlash uchun 

test sinovlarini bir necha xil usullarda taqdim etishimiz; 

- dialoglar yordamida mavzuni qiziqarli usulda oʻtishimiz mumkin. Ayniqsa bu usul 

chet tillarini oʻrganishda anchagina as qotadi. 

Biz bu dasturlardan asosan test tuzishda foydalandik. Bunda oliy ta’lim muassasamiz 

bitiruvchilarining yakuniy attestatsiya test sinovlariga tayyorgarliklarida faqatgina 

adabiyot yoki oʻquv qoʻllanmasiga tayanib qolmasliklari uchun ularga dastur orqali test 

sinovlarining xuddi aslidek koʻrinishini yaratib, amaliyot qilishlari uchun kompyuterlarga 

oʻrnatib berdik. Bundan tashqari dasturlarni talabalar xohlagan joylarida foydalanishlari 

uchun uyali aloqa moslamalariga moslashtirib berdik. Shu orqali talabalar oʻqish 

muassasasidan boshqa joyda boʻlganlarida ham testni ishlashlari mumkin boʻladi. 

Test sinovlarini tuzishda biz iSpring Quiz Maker dasturidan foydalandik. Dasturning 

interfeysi boshqa dasturlar interfeysiga nisbatan anchagina mukammal hisoblanadi. 

 
Dasturga kirganda birinchi navbatda biz yaratilgan eski fayllar koʻrishimiz mumkin 

yoki yangi faylni yaratishimiz mumkin. Yangi faylni yaratish uchun “Новый тест” 

tugmasini bosishimiz kerak boʻladi. 

 
Yangi fayl yaratilganda ushbu koʻrinish ekranda hosil boʻladi. Bu joyda biz Microsoft 

Excel dasturi yordamida tuzib olingan test namunasini dasturga import qilib olamiz. Soʻng 

yuklangan test savollarida mavjud boʻlgan xatoliklarni tuzatib chiqamiz. Ishlab chiqilgan 

test savollari va javoblarining koʻrinishi esa quyidagicha koʻrinishda boʻladi. 

 
Xato tuzatish davomida test savoliga mahsus formulalarni yoki savol yuzasidan 

beriladigan rasmlarni ham joylashimiz mumkin. Bu rasmlar orqali talabalar savolda aynan 

nima haqida gap ketayotganligini bilib olishadi. 

Dastur yordamida tuzilgan savollarni qanday natija koʻrsatishini dasturchi sifatida biz 

oldindan kuzatishimiz ham mumkin. Bu orqali koʻrinish jihatidan qandaydir xatolar boʻlsa 

ularni qayta ishlashimiz yoki yangiha dizayn berib testni mukammalroq va qiziqarliroq 

koʻrinishga keltirishimiz mumkin. Barcha ishlar yakunlangach tuzilgan test sinov dasturini 

mahsus formatda saqlanadi va foydalanishga topshiriladi. Yuqorida aytib oʻtilganidek 

talabalarning barchasida ham kompyuterlari boʻlmasligi mumkin. Ammo har bir talabada 

shaxsiy uyali aloqa vositalari boʻlishi kerak. Aynan ushbu moslamalarda ham oʻqishdan 

uzoqda boʻlgan holda dasturdan foydalanish uchun talabalarga oʻzlarining qurilmalarining 

talqiniga koʻra dasturni integratsiya qilib moslashtirib beriladi. Ushbu ddasturning boshqa 

dasturlarga nisbatan mukammalligi ham shundadir. Bu dasturdan foydalanganimizga qadar 

biz ham boshqa dasturlardan asosan e-Test dasturidan foydalanib test sinovlarini yaratib 

talabalarga foydalanishga faqatgina kompyuter qurilmasi orqali taqdim etganmiz va 

dasturga savollarni joylash ham anchagina vaqt talab etgan. Ammo hozirga kelib bu 

muammolar soni anchagina qisqargan. 

Xulosa 

Ushbu maqolani yozish davomida tajribamiz davomida ishlab chiqqan zamonaviy 

pedagogik ta’lim texnologiyasini mukammallashtirishga yordam beradigan dasturlar haqida 

ma’lumotlar berib oʻtdik. Bunda aynan ustoz va talabalar tomonidan eng yaxshisi deb 

topilgan iSpring dasturi va uning yondosh dastrulari haqida ma’lumot berib oʻtdik. 

